2.MINTEGIA: ELKARREKINTZA ETA HARREMANAK
IKASLE-IKASLE


Ikasleen artean denetik aurkitu genezake. 23 haur dauden klase batean eta 7-8 urte dituztela jakinda  beraien arteko ezberdintasunak oso nabariak dira. Lan erritmo desberdinak dituztenak, ikasketetarako abilezia gehiago eta gutxiago dituztenak, atentzioa eta arreta mantentzea gehiago kostatzen zaienak… esan bezala oso gela ezegonkorra da alde horretatik begiratuta.


Beraien arteko harremanei dagokienez, nahiko giro ona dagoela esan daiteke. Victor (haur portugaldarretako bat) da arazo gehien sortzen dituen haurra. Haur asko, beste geletakoak ere bai, berataz kexu dira eta arazo ugari izaten ari da gainontzekoekin. Jo, gauzak lapurtu, gauzak bota… dira besteekiko dituen jokabide larrietako batzuk. Bestelakoan nahiko giro ona dago ikaskideen artean, neska zein mutil ongi konontzen dira eta oso jende jatorra dagoela esan nezake. Borroka asko egiten dituzte mutilek klase tarteetan, jolasean betiere baina nor gehiago izan erakutsi asmoz.

Talde lanetan ongi konpontzen dira. Taldeak egiteko nahiko lan izan genuen irakasleak eta biok, gela honetan talde langilea aurkitzea nahiko zaila baita. Mutilak eta neskak talde berean jartzea litzateke egokiena baina mutil gehiago daudenez soilik mutilez osatutako talde bat ere badago.

Orokorrean esan  nahiko harreman ona daukatela ikasleek beraien artean, nahiz eta batzuetan haurretan normala den bezala,  gora behera batzuk eduki.

IKASLE-IRAKASLE
Maider nik ditudan ikasleen irakaslea da eta bere papera ongi betetzen duela esango nuke. Oso pazientzia handiko pertsona da eta guztiekin tratu bera izaten saiatzen da, nahiz eta egoera konkretuek askotan beste era batera jokatzera bultzatzen duten irakaslea. Ikasleek Maider  asko errespetatzen dute eta nik esango nuke, egunen arabera izaten dela uste dut, berari neurria hartua diotela haurrek eta badakitela nola jokatu behar duten berarekin.
Neskek orokorrean askoz ere gehiago errespetatzen dute eta berarekin harreman hobeagoa dutela esango nuke. Mutikoek aldiz, kasu gutxiago egiten diote, nahiz eta hauetako batzuk bakarrik izan.
Maider, haurrekin ahalik eta harreman onena izaten saiatzen da eta haur gehienak ere horretan saiatzen dira. Haurrek Maider asko miresten dutela esango nuke.
IKASLEAK-NI
Ni irakasle eta lagun bezala hartzen naute. Ikasgelan, ariketak egiten ari direnean, zuzenketak eta bestelako zalantzak argitzera nigana ere etortzen dira, eta badirudi batzuetan nahiago dutela nik azaltzea, Maiderrek baino. Ikasle batzuk gainera beti nigana jotzen dute.
Klase tarteetan berriz, lagun bezala hartzen naute eta nik ere atsegin dut ezberdintasun hori egiten jakitea. Ezberdintasun horiek egiten jakin arren, izan liteke azkenean bai gelan eta bai kanpoan lagun bezala hartzea eta horrek egoera eta egin beharrekoa zaildu egingo luke. Horregatik momentuak ezberdintzen jakin behar dutela argi uzten saiatzen naiz eta batzuek ulertzen duten arren beste batzuek ez dut uste ulertuko dutenik.

Bestalde gehienekin oso harreman ona daukadala esan nezake. Egia da baita ere batzuk nirekin oso maitekor agertzen direla eta nik ere asko atsegin ditudala ohartu naiz. Hori horrela izanik, guztiekin antzera jokatzen dut, baina argi daukat baita ere gauzak gaizki egiten dituztenean edo errespetu faltak dituztenean gogor xamar jarri behar dela eta izenetatik haratago, izanak sortu behar direla. Batzuek oso arazo handiak dituzte harremanekin, errespetuarekin eta horregatik nik gai horietan laguntzeaz gain, sarri errieta ere egiten diet.

Esan behar dut baita ere, batzuek ni eredu bezala naukatela eta nire jokatzeko modua errepikatzen saritzen direla maiz.
Oso gustura nabil orokorrean haurrekin, ongi konpontzen gara elkar eta jostatu behar denean ere oso ongi moldatzen naiz beraiekin. Mutilei borrokak egitea gustatzen zaie, neskei aldiz kontu kontari aritzea.

IRAKASLEAK-NI
Maider eta biok ongi moldatzen gara. Askotan berari lanak aurrezten ibiltzen nahiz, baina ez berak esaten didalako, nik nire prestutasuna adierazten diodalako baizik. Oso gustura egiten dizkiot lanak (apalak txukundu, hormak apaindu…) eta haurrek ere nire gogoa antzematen dutela ohartu naiz.

Maiderrek, irakasle gaztea izan arren, eredu tradizional zein berriko ezaugarriak tartekatzen ditu bere irakasteko moduan eta asko gustatzen zait klaseak aurrera eramateko duen modua eta baita gaitasuna ere. Ni oso identifikatuta sentitzen naiz Maider bezalako irakasle batekin.


Konturatu naiz gainera sarritan eredu tradizionaleko jarrerak ere beharrezkoak direla fruituak jasotzerako orduan eta batez ere liskarren gaiarekin. Zenbait kasutan Maider eta biok ikusi dugu zigor batzuk eredu tradizionalaren itxura izan arren emaitza hobeagoak lortzen direla.

ONDORIOAK
Irakaslea errespetatzen jakitea oso garrantzitsua dela uste dut, baina hori lortzeko irakaslearen lana ere ezinbestekoa dela ikusi dut.


Bestalde, esan, harreman ona izatea gainontzekoekin oso garrantzitsua eta aberatsa dela baina momentuak ezberdintzen jakin behar da eta irakasleek haurrek arlo afektiboa ere oso kontuan izan behar dutela pentsatzen dut.


Oso giro atseginean aurkitzen naiz nik daukadan haur taldearekin.

